
ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                      ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ 
ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
--------------------------------------------------------------------------------------------
        «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը ո ր ո շ ու մ    է. 

      1. 2014 թվականի մայիսի 13-ին «Երևանյան հեռանկարներ» 15-րդ միջազգային երաժշտական փառատոնի շրջանակներում անվանի դիրիժոր Դանիել Բարենբոյմի ղեկավարությամբ Բեռլինի պետական նվագախմբի  համերգի կազմակերպման  նպատակով «Երևանյան հեռանկարներ» միջազգային երաժշտական փառատոն» հասարակական կազմակերպությանը որպես նվիրաբերություն  տրամադրելու համար Հայաստանի Հանրապետության մշակույթի նախարարությանը 2014 թվականի առաջին կիսամյակում հատկացնել 120000.0 հազար դրամ` Հայաստանի Հանրապետության 2014 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Նվիրատվություններ այլ շահույթ չհետապնդող կազմակերպություններին» հոդվածով:
      2. Հայաստանի Հանրապետության կառավարության 2013 թվականի դեկտեմբերի 19-ի «Հայաստանի Հանրապետության 2014 թվականի պետական բյուջեի կատարումն ապահովող միջոցառում​ների մասին» N 1414-Ն որոշման N 11 հավելվածի N N  11.17 և 12 աղյուսակներում կատարել լրացումներ` համաձայն N N 1 և 2 հավելվածների:

     3. Հայաստանի Հանրապետության մշակույթի նախարարի պաշտոնակատարին` սույն որոշման 1-ին կետով  հատ​կացված գումարը  «Երևանյան հեռանկարներ» միջազգային երաժշտական փառատոն» հասարակական կազմակերպությանը տրամադրել  նվիրաբերության պայմանագրի հիման վրա:

4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
          Հասմիկ Պողոսյան
ՏԵՂԵԿԱՆՔ – ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ 

ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                      ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ
     1. Իրավական ակտի անհրաժեշտությունը

    «Հայաստանի Հանրապետության մշակույթի նախարարությանը գումար հատկացնելու և Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախա​գծի ընդունման անհրաժեշտությունը պայմանավորված է «Երևանյան հեռանկարներ» միջազգային երաժշտական փառատոնի շրջանակներում անվանի դիրիժոր Դանիել Բարենբոյմի  ղեկավարած Բեռլինի պետական նվագախմբի հայաստանյան համերգի կայացման համար ծախսերի ապահովմամբ:
   Փառատոնը հիմնադրվել է 2000 թվականին հատուկ առաքելությամբ, այն է` Հայաստան հրավիրել աշխարհի ամենահեղինակավոր երաժիշտների, նվագախմբերի և լեգենդար անձանց՝ Հայաստանի միջազգային վարկանիշի բարձրացման համար:   Կարևորելով այն փաստը, որ փառատոնը հանդիսանում է հանրապետության  և տարածաշրջանի խոշորագույն և ամենահեղինակավոր երաժշտական իրադարձությունը, արդեն 6-րդ  տարին է, այն իրականացվում է Հայաստանի Հանրապետության կառավարության աջակցությամբ: 2007 թվականից փառատոնը, միակը տարածաշրջանում, հանդիսանում է եվրոպական փառատոնային ասոցիացիայի լիիրավ անդամ: 

    Փառատոնն իր բարձր գեղարվեստական մակարդակի, ծավալի և շարունակականության շնորհիվ ընդգրկվել է աշխարհի առաջատար երաժշտական փառատոների ցանկում, ինչի վառ ապացույցն էր այս տարվա հունվարին Եվրակոմիսար Անդրիոլա Վասիլոույի և Եվրոպայի մեկ տասնյակ ամենահեղինակավոր փառատոների ղեկավարների կլոր սեղանին փառատոնի կազմակերպիչների մասնակցության հրավերը։ Նախորդ տարիների ընթացքում «Երևանյան հեռանկարների» ջանքերով Հայաստան են ժամանել մեր ժամանակների հռչակավոր երաժշտախմբեր և երաժիշտներ, մասնավորապես` Վիեննայի ֆիլհարմոնիկ և Ամստերդամի Թագավորական Կոնցերտեգբաու նվագախմբերի, Մարիինյան թատրոնի սիմֆոնիկ նվագախմբի և Լոնդոնի Թագավորական ֆիլհարմոնիկ նվագախմբերի, Լորին Մաազելի, Վալերի Գերգիևի, Պլասիդո Դոմինգոյի, Պինկաս Ցուկերմանի, Եվգենի Կիսինի, Մաքսիմ Վենգերովի, Եֆիմ Բրոնֆմանի, Յուրի Բաշմետի, Գիդոն Կրեմերի, Բորիս Բերեզովսկու, Ռոդիոն Շչեդրինի և Մայա Պլիսեցկայայի,  աշխարհի լավագույն երաժշտական քառյակների, կամերային նվագախմբերի, երգչախմբերի և մենակատարների այցերը։ Փառատոնի գործունեությունը ինչպես հայ, այնպես էլ ռուսական և արևմտյան մամուլում որակվել է իբրև շրջադարձային՝ մեր երկրի պատմության մեջ: «Երևանյան հեռանկարների» իրադարձային համերգները առավել ճանաչելի են դարձրել մեր երկիրը, իսկ հայ երաժիշտ-կատարողների և կոմպոզիտորների համար բացվել են միջազգային ճանաչման և համագործակցության նոր հեռանկարներ։  Գործունեության ընթացքում ձևավորվել է մի քանի տասնյակ հազար հանդիսականով դասական երաժշտության լսարան, տեղի է ունեցել մի քանի հարյուր համերգ՝ հազարից ավելի երաժիշտ-մասնակիցների քանակով: Իրականացվել են վարպետության դասընթացներ, համերգներ մարզերում, միջազգային գիտաժողովներ: 
  Բեռլինի պետական նվագախմբի այցը պատմական իրադարձություն է Հայաստանի մշակութային և արտաքին քաղաքական կյանքում: Նվագախումբը հանդես է գալու լեգենդար դիրիժոր և դաշնակահար, Միլանի Լա Սկալա օպերային թատրոնի ղեկավար, նաև խոշոր հասարակական գործիչ Դանիել Բարենբոյմի ղեկավարությամբ: Փառատոնի 15-ամյա հոբելյանի և  Բեռլինի պետական նվագախմբի երևանյան համերգի կապակցությամբ Հայաստան են ժամանելու մի քանի տասնյակ բարձրաստիճան  հյուրեր, այդ թվում` Եվրոպայի թագավորական ընտանիքների անդամներ:
   2. Ընթացիկ իրավիճակը և խնդիրները
     Փառատոնի որդեգրած մշակութային քաղաքականությունն ուղղված է թե երաժիշտների և թե հասարակության մակարդակի ու աշխարհընկալման բարձրացմանը: Հայաստանը մշտապես եղել է մշակութային երկիր, և ներկայում  փառատոնի ծրագրերի շնորհիվ ևս կերտվում է բարձրաճաշակ լսարան և կիրթ սերունդ:

2014 թվականին «Երևանյան հեռանկարներ» փառատոնը բացվել է դարի մեծագույն կոմպոզիտոր «Քշիշտոֆ Պենդերեցկու օրերը Հայաստանում» համերգաշարով` նվիրված կոմպոզիտորի  80-ամյա հոբելյանին: Հինգ համերգների ընթացքում, տեղական լավագույն կատարողական ուժերի և առաջատար հրավիրյալ երաժիշտների կատարումներով Երևանյան մշակութային կյանքը հարստացավ մաեստրոյի երկու տասնյակ ստեղծագործությունների կատարումներով: Իբրև ամփոփում իր Հայաստան այցի` կոմպոզիտորը հայտարարեց Հայոց ցեղասպանության 100-ամյակին նվիրված նոր ստեղծագործություն գրելու իր մտադրությունը, որը 2015 թվականին կկատարվի աշխարհի հեղինակավոր բեմերում: Պենդերեցկու օրերին հաջորդեց դաշնակահարուհի Ելենա Բաշկիրովայի մենահամերգը:

3. Կարգավորման նպատակը և բնույթը

   Փառատոնի համերգները իրադարձային են: Հայ հանդիսատեսը ստանում է լեգենդար երաժիշտների հետ կենդանի շփման հնարավորություն, հայ ուսանողները կարողանում են օգտվել մեծ վարպետների խորհուրդներից, իսկ լայն  հանդիսատեսի համար ստեղծվում է եվրոպական և համաշխարհային երաժշտական մշակույթը ճանաչելու եզակի հնարավորություն: Ակնկալվում է Դանիել Բարենբոյմի ակտիվ մասնակցությունը Հայոց ցեղասպանության 100-ամյա տարելիցին նվիրված միջոցառումներին:
4. Նախագծի մշակման գործընթացում ներգրավված ինստիտուտները և անձինք

Նախագիծը մշակել է ՀՀ մշակույթի նախարարությունը:
5. Իրավական ակտի կիրառման դեպքում ակնկալվող արդյունքը
   Փառատոնը, իբրև միջազգային երաժշտական տոնակատարություն, ինտեգրում է Հայաստանը համաշխարհային երաժշտական անցուդարձին` հայ հանդիսատեսին հաղորդակից դարձնելով կատարողական արվեստի բարձրագույն նմուշներին: Փառատոնին հյուրընկալված երաժիշտների միջոցով պրոպագանդվում և տարածվում է հայ երաժշտությունը, իսկ ստեղծված կապերը նպաստում են հայ երաժիշտների միջազգային ճանաչմանը: Առանձնահատուկ կարևորություն է տրվում փառատոնի միջոցառումների միջոցով զբոսաշրջության զարգացմանը:
      Հ. ՊՈՂՈՍՅԱՆ
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ 

ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                      ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության մշակույթի նախարարությանը գումար հատկացնելու և Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախա​գծի ընդունումը այլ իրավական ակտերի ընդունման անհրաժեշտություն չի առաջացնում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ 

ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                      ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԱՎԵԼԱՑՄԱՆ ՄԱՍԻՆ

«Հայաստանի Հանրապետության մշակույթի նախարարությանը գումար հատկացնելու և Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ լրացումներ կատարելու մասին»  Հայաստանի Հանրապետության կառավարության որոշման նախա​գծի ընդունումը Հայաստանի Հանրապետության պետական բյուջեում լրացուցիչ ծախսեր չի առաջացնում:






